STIL, ZEE PA

k Heb vroug al leerd, dat k stil mos wezen,
votdoalek dou k nog baby was,
gebrol op berre gaf gain pas
mog ook nait fluustern in de klas

en as ollu oet biebel lezen.

Dat mos, laifst drij moal op n dag:
ysStil, jong, wat ik die bidden mag’’
zee pa en k vuilde zien Gezag.

In kerkdainst ook gain haard gelach
en nait veurbie n raauwstoet sjezen.

parlando: Kom nou, dat is gain vraauw veur die...

- Begrip van wat hier heurt, moust kriegen -
- Omdat dien pa t nait hebben wil! -

- Ast niks te melden hest, den: swiegen! -

- Bin ik aan t woord, den bistoe stil -

Ie hebben t nou aal in de goaten:

aal wat ik dee, dat wer mie zegd,
aans kwam der niks van mie terecht

en ook nog zwepe d’over legd.

Wat ik nait mog, was: tegenproaten,
omdat veur mie zien mainen gol:

dat ik twij Vlocamse Reuzen wol,

het laifste loater traauwen zol

en doarbie op Aikinoa vol.

Mor... k heb ze aalmoal lopen loaten.

parlando: Komst mie zo loat nait noar disco tou..

ssDoe speulst vanoavend nait meer boeten
en stil, om acht uur gain lewaai’’

zee pa. ,,Din kommen der stille stoeten,
dij vieren zo de vaarden maai’‘.

ZIo wer k om zes uur t‘rechte wezen.

Dat den ons vlaage haalfstoks waait

en radic aal Mahler draait,

prins Claus op Dam in d’ holden staait,
dat haar ik ja in kraand’ al lezen.

Ons meester haar in klazze lest

n hail zet aan t vertellen west:

hou laank is Anne Frank wel pest...

En dou begreep ik haile best

hou stil dat wichtje wel mos wezen.

parlando: n Zoak letst zo mor nait in steek..

In hoes bin ik, veur pa, ook bleven.
Ons moe kwam veuls te jong oet tied,
hai bleef in winkel laaiden geven
en wol dij ook aan mie nait kwiet.

Joen mond vaalt van verboazen open:

wat veur een grode kou ik bin,

dat aine die zo taargen kin,

haarst zulf den haildail niks in t zin?

Joawel, mor k swat kist nait kopen.

Zo‘n voaderbeeld schut onder t vel.

Tot aan vandoag. Nou duur ik wel.

Pa ligt doar dood. Hail kold en kel

wordt mie in hoed. Mor stil, ik zel

veur t lest nou op mien tonen lopen.

Ik heur mie zulf (en lippen trillen):
s3Ik heb nou zin, ook as t nait mag

van pa, dij niks meer het te willen,
(k hol mie nait in) aan haard gelach...’’

c Johan Poppen, Winschoten (juli 1990)

CEINDE]



